
		દિશાશોધન પર જાઓ
		શોધ પર જાઓ
		આ પાનાનું પ્રુફરીડિંગ થઈ ગયું છે
માથાનું દાન
કોશલ દેશના મહારાજાની તોલે તો કોઈ ન આવે. 
દુઃખીને એ શરણ દેનારા અને દીનના એ પિતામાતા. એવાં 
એનાં યશોગાન ગવાતાં. પ્રભાતે એનું નામ લઈને લોકો 
પાવન થતાં.

કાશીનગરીની અંદર એક દિવસ ઉત્સવ થાય છે દેવાલયોમાં 
ઘંટારવ બજે છે, લોકોનાં  ટોળેટોળાં ગીતો ગાય છે : 'જય 
કોશલપતિ !' સાંજને ટાણે સ્ત્રીઓએ પોતાના આંગણામાં 
દીપમાળ પ્રગટાવી છે.

કાશીરાજ પૂછે છે : 'આ બધી શી ધામધૂમ છે?'

પ્રધાન કહે કે : 'કોશલના ધણીનો આજે જન્મદિવસ છે.'

'મારી પ્રજા કોશલના સ્વામીને શા માટે સન્માન આપે?'

'મહારાજ ! પુણ્યશાળી રાજા માત્ર પોતાના મુલકમાં જ 
નહિ પણ જગત આખાના હૃદય ઉપર રાજ કરે છે. એની 
માલિકીને કેાઈ માટીના સીમાડા ન અટકાવી શકે.'

'એ...એ...મ !' કાશીરાજે દાંત ભીંસ્યા, ઇર્ષાથી એનું 
હૃદય સળગી ઊઠયું.

